ÚTSKRIFT ÚR FUNDAGERÐABÓK

SKIPULAGS- OG UMHVERFISRÁÐS 

HÚNAÞINGS VESTRA

120. Fundur.

120. fundur Skipulags- og umhverfisráðs Húnaþings vestra haldinn í Félagsheimilinu Hvammstanga, fimmtudaginn 1. mars. 2007 kl. 16:30.

Dagskrá:
1. Deiliskipulag útivistarsvæðisins í Kirkjuhvammi. Lögð fram tillaga að deiliskipulagi útivistarsvæðisins í Kirkjuhvammi frá Landmótun,  Hamraborg 12 Kópavogi ásamt greinargerð dagsett 1.3.2007. 
Ráðið samþykkir tillöguna.
Deiliskipulag þetta kallar jafnframt á breytingu á aðalskipulagi Húnaþings vestra 2002 – 2014 á þessu svæði. Lögð fram tillaga frá Landmótun að breytingu á aðalskipulagi, forstöðumanni tæknideildar falið að fá lagfæringar á tillögunni.
2. Lögð fram tillaga að breytingu á aðalskipulagi Húnaþings vestra 2002-2014. Tillagan gerir ráð fyrir breyttri legu tengivegar (Miðfjarðarvegur) við Laugarbakka að Hringvegi og breyttrar landnotkunar á aðliggjandi svæðum. Markmið með færslu vegarins er að auka umferðaröryggi og bæta gatnamót við hringveginn sem í dag eru hættuleg. Ráðið samþykkir tillöguna.
3. Erindi frá Forsvar ehf. sem frestað var á síðasta fundi. Fyrirspurn um byggingarrétt. Í aðalskipulagi Húnaþings vestra 2002 – 2014 er nýtingarhlutfall á verslunar- og þjónustusvæðum 0,2 - 0,5 (kafli 3.19). Nýtingarhlutfall lóðarinnar að Höfðabraut 6 er nú 0,63 og bílastæði við húsið ættu að vera 53. Samkvæmt því er lóðin að Höfðabraut 6 nú þegar fullbyggð. 
Niðurstaða ráðsins er að til þess að hægt verði að stækka húsið þá þarf að breyta aðalskipulagi og bílastæði yrðu að vera 70 og er mjög líklegt að deiliskipuleggja þyrfti svæðið.

4. Erindi Guðbjargar Jónsdóttur. Sótt er um leyfi til að breyta og bæta við gluggum á suður og austur hliðum íbúðarhússins að Galtarnesi í Víðidal fnr. 213-5150.
Ráðið samþykkir útlitsbreytinguna, en skila þarf inn greinargerð um burðarþol svo hægt verði að heimila framkvæmdir. 
5.  Erindi Haraldar B. Þorkelssonar. Sækir um leyfi til að byggja bílskúr að Dæli í Víðidal Landnúmer lóðar: 210529. Teikninganr.H.Þ.1-1 og H.Þ.1-2 eru gerðar af Haraldi V. Haraldssyni arkitekt Bíldshöfða 12, 110 Reykjavík.
Ráðið samþykkir erindið þar sem fullnægjandi gögnum hefur verið skilað inn.

Næsti fundur ákveðinn miðvikudaginn 7. mars kl. 11:30. 
Fleira ekki tekið fyrir, fundi slitið kl: 18:20.

